
Tróndur Arge

Kaj Leo í Bartalsstovu leit­
ar framvegis eftir sínum 
gjøgnumbrotið sum fót­
bóltsspælari. Hann hevur 
meiri enn teir flestu før­
oysku spælararnir, men enn 
manglar hann at fáa sítt 
gjøgnumbrot á landsliðnum.

Eftir eina hendingaríka 
tíð í Rumenia við Dinamo 
Bukarest, so hevur Kaj Leo 
í Bartalsstovu funnið seg 
til rættis í ÍBV. Hann hevur 
hvat trupult við at vinna 
seg á liðið, men eftir steypa­
finaluna er torført at ímynda 
sær, at gøtumaðurin verður 
settur uttanfyri fyribils.

Makkarin hjá honum í 
høgru síðu er Jónas Tór Næs, 
sum hevur sett seg á høgra 
bakk plássið á landsliðnum. 
Kaj Leo í Bartalsstovu hevði 
eisini ein risa møguleika at 
skora til 2-0, men í málinum 
hjá FH stóð Gunnar Nielsen 
fyri. Hann spældi eina góða 
finalu, men tað var ikki nokk 
fyri meistaraliðið.

19 ár síðani seinast
ÍBV hevði í 1998 eitt sterkt lið. 
Árið frammanundan blíva 
teir íslendskir meistarar 
og tað gongur eisini væl í 
1998, har liðið vinnur seg í 
steypafinaluna. Á Laugar­
dalsvøllinum møtir liðiið 
Leifturi, sum hevur bæði 

Jens Martin Kundsen og Una 
Arge í hópinum.

ÍBV vinnur 2-0 og verður 
seinni á árinum íslendskur 
meistari. Tá bendi lítið á, at 
tað skuldu ganga heili 19 ár, 
til eitt steyp skuldi koma í 
hús afturat.

Men við tveimum føroy­
ingum og fyrrverandi 
venjaranum hjá HB, Krist­
ján Guðmundsson, hevur 
tað eydnast at vinna steypa­
kappingina.

Kaj Leo sum áleypari
Vit kenna mest Kaj Leo í 
Bartalsstovu sum vong, men 
í ÍBV er hann fluttur longur 
fram á vøllin og spælir 
meiri frítt. Tað hevur gjørt 

gøtumannin vandamiklan 
frammanfyri málinum. Nú 
fáa vit at síggja um tað er 
ein nýggjur leiklutur, sum 
vit skulu venja okkum við.

Kaj Leo í Bartalsstovu 
hevur fyri tað mesta spælt 
sum vongur á landsliðnum, 
men nú fáa vit so at síggja 
um landsliðsvenjararnir 
hava sæð nakað nýtt í 
honum.

Tað tykist fyri vist, at 
Jónas Tór Næs er fastur á 
høgra bakki á landsliðnum 
fyri tíðina, men ongin ivi 
er um, at Gunnar Nielsen 
stendur mál, tá vit um 
mánaðarskiftið spæla móti 
Portugal og Andorra.

FÓTBÓLTUR

PROFILAR

Navn: 	 Kaj Leo í 
Bartalsstovu

Aldur: 	 26
Føddur: 	 23-06-1991
Felag: 	 ÍBV (Ísland)
Positión á vøllinum: 	Áleypari
Fyrrverandi feløg: 	 Víkingur, 

Levanger, Dinamo 
Bukarest og FH

Landsdystir: 	 11

Navn: 	 Gunnar Nielsen
Aldur: 	 30
Føddur: 	 7-10-1986
Felag: 	 FH (Ísland)
Positión á vøllinum: 	Málverji
Fyrrverandi feløg: 	 HB, Frem, 

Blackburn Rovers, 
Motherwell, 
Manchester 
City, Wrexham, 
Tranmere, 
Silkeborg og 
Stjarnan

Landsdystir: 	 39

Navn: 	 Jónas Tór Næs
Aldur: 	 30
Føddur: 	 27-12-1986
Felag: 	 ÍBV (Ísland)
Positión á vøllinum:	 Høgri bakkur
Fyrrverandi feløg: 	 Frem, Fremad 

Amager, AB, Køge 
BK, NSÍ, B36, Valur 
og EB/Streymur

Landsdystir: 	 49

KAJ LEO
TIL REIÐAR TIL 
LANDSDSYTIRNAR
Kaj Leo í Bartalsstovu legði upp til sigursmálið, tá ÍBV við Jónas 
Tór Næs á liðnum vann 1-0 á Gunnari Nielsen og FH í íslendsku 
steypafinaluni. Tað er 19 ár síðani ÍBV seinast vann eitt steyp 
og nú er Kaj Leo í Bartalsstovu til reiðar til landsdystirnar

ÍBV íslendskur meistari:


